
Հոդված 1. 1985 թվականի դեկտեմբերի 6-ի Վարչական իրավախախատումների վերաբերյալ Հայաստանի Հանրապետության օրենսգրքում (այսուհետ՝ Օրենսգիրք) լրացնել նոր 43.3-րդ հոդված հետևյալ բովանդակությամբ.
«Հոդված 43.3 Կենսանվտանգության և կենսապահովության ոլորտում սահմանված կանոնները խախտելը
1. Հայաստանի Հանրապետության քաղաքացիների, օտարերկրյա քաղաքացիների, ինչպես նաև քաղաքացիություն չունեցող անձանց մուտքը Հայաստանի Հանրապետության տարածքում գործող կենսաբանական ռեֆերենս լաբորատորիաների տարածքներ՝ առանց թույլտվության՝ առաջացնում է տուգանքի նշանակում ռեֆերենս լաբորատորիայի պատասխանատու պաշտոնատար անձի նկատմամբ՝ նվազագույն աշխատավարձի հարյուրապատիկից մինչև երկուհարյուրապատիկի չափով:
2. [bookmark: _Hlk140140206]Հայաստանի Հանրապետության կառավարության կողմից սահմանված կենսանվտանգության և կենսապահովության պահանջները խախտելն առաջացնում է տուգանքի նշանակում՝ նվազագույն աշխատավարձի հարյուրապատիկից մինչև երկուհարյուրապատիկի չափով:
3. Հայաստանի Հանրապետության կառավարության կողմից սահմանված Հայաստանի Հանրապետությունում կենսանվտանգության և կենսապահովության համակարգում ներառված, ախտածինների հետ աշխատող անձանց կողմից կենսանվտանգության և կենսապահովության ոլորտի լիազոր մարմնին իրենց գործունեության վերաբերյալ տեղեկատվության տրամադրման կարգը խախտելը առաջացնում է տուգանքի նշանակում՝ նվազագույն աշխատավարձի հարյուրապատիկից մինչև երկուհարյուրապատիկի չափով:
4. Առանց կենսանվտանգության և կենսապահովության ոլորտում լիազոր մարմնի կողմից վարվող ռեեստրում հաշվառվելու՝ ախտածինների հետ աշխատելն առաջացնում է տուգանքի նշանակում՝ նվազագույն աշխատավարձի հարյուրապատիկից մինչև երկուհարյուրապատիկի չափով:
5. Կենսատեխնոլոգիաների կիրառումը Հայաստանի Հանրապետության կառավարության կողմից սահմանված գործածության և կենսանվտանգության ապահովման կարգի խախտմամբ․
1) բնակչության առողջության և սանիտարահամաճարակային անվտանգության բնագավառներում առաջացնում է տուգանքի նշանակում՝ սահմանված նվազագույն աշխատավարձի հարյուրհիսնապատիկից մինչև երկուհարյուրհիսնապատիկի չափով,
2) սննդամթերքի և կերի անվտանգության, անասնաբուժության, կենդանաբանության և բուսասանիտարիայի բնագավառներում առաջացնում է տուգանքի նշանակում՝ սահմանված նվազագույն աշխատավարձի հիսնապատիկից մինչև երկուհարյուրապատիկի չափով։
6. Ախտածին կենսաբանական ազդակի հետ աշխատանքը՝ կենսանվտանգության և կենսապահովության պահանջների խախտմամբ.
1) բնակչության առողջության և սանիտարահամաճարակային անվտանգության բնագավառներում առաջացնում է տուգանքի նշանակում՝ սահմանված նվազագույն աշխատավարձի հարյուրհիսնապատիկից մինչև երկուհարյուրհիսնապատիկի չափով,
2) սննդամթերքի և կերի անվտանգության, անասնաբուժության, կենդանաբանության և բուսասանիտարիայի բնագավառներում առաջացնում է տուգանքի նշանակում՝ սահմանված նվազագույն աշխատավարձի հիսնապատիկից մինչև երկուհարյուրապատիկի չափով:
7. Սույն հոդվածի 1-6-րդ մասերով նախատեսված արարքները կրկին կատարելը վարչական տույժի միջոցներ կիրառելուց հետո` մեկ տարվա ընթացքում՝ առաջացնում է տուգանքի նշանակում՝ տվյալ արարքի համար սույն հոդվածով նախատեսված տուգանքի չափերի կրկնապատիկի չափով։»:

Հոդված 2. Օրենսգրքի 224-րդ հոդվածի 1-ին մասում « Հայաստանի Հանրապետության ոստիկանությունը քննում է սույն օրենսգրքի 41.7-41.8-րդ, 43.1-ին հոդվածի 3-րդ, 4-րդ, 7-րդ (Հայաստանի Հանրապետության ոստիկանության կողմից հայտնաբերվելու դեպքում՝ տեղեկացնելով համապատասխան տեղական ինքնակառավարման մարմնին), 10-12-րդ մասերով,» բառերից հետո լրացնել «43.3-րդ հոդվածի 1-ին, 7-րդ մասով,» բառերը: 

Հոդված 3. Օրենսգրքի 230-րդ հոդվածի 1-ին մասում «Սույն օրենսգրքի 41-րդ, 41.1-ին, 41.2-րդ, 41.6-րդ, 41.9-րդ, 42-րդ և 43-րդ,» բառերից հետո լրացնել «43.3-րդ հոդվածի 2-4-րդ մասերով (բնակչության առողջության և սանիտարահամաճարակային անվտանգության ապահովման հետ կապված իրավախախտումների մասով), 5-րդ մասի 1-ին կետով, 6-րդ մասի 1-ին կետով, 7-րդ մասով,» բառերով:

Հոդված 4. Օրենսգրքի 238-րդ հոդվածի 1-ին մասը «Սննդամթերքի անվտանգության, բուսասանիտարիայի և անասնաբուժության ոլորտներում վերահսկողություն իրականացնող տեսչական մարմինը քննում է սույն օրենսգրքի» բառերից հետո լրացնել «43.3-րդ հոդվածի 2-4-րդ մասերով (սննդամթերքի և կերի անվտանգության, անասնաբուժության, կենդանաբանության և բուսասանիտարիայի ապահովման հետ կապված իրավախախտումների մասով), 5-րդ մասի 2-րդ կետով, 6-րդ մասի 2-րդ կետով, 7-րդ մասով,» բառերով:

Հոդված 5. Սույն օրենքն ուժի մեջ է մտնում պաշտոնական հրապարակման օրվան հաջորդող հարյուր ութսուներորդ օրը։


Հանրապետության նախագահ 					Վ. Խաչատուրյան

